
KAMRA TAD-DEPUTATI


L-ERBATAX-IL PARLAMENT


KUMITAT PERMANENTI GĦALL-AFFARIJIET TA’ GĦAWDEX 


LAQGĦA NRU 7

It-Tnejn 24 ta’ April 2023

Il-Kumitat Permanenti għall-Affarijiet ta’ Għawdex iltaqa' fil-Kamra tal-Kumitati fil-Parlament, il-Belt Valletta fil-4.45 pm.

L-Onor. Jo Etienne Abela, President tal-Kumitat, ippreseda.


PREŻENTI

L-Onor. Alex Borg, l-Onor. Claudette Buttigieg u l-Onor. Abigail Camilleri (sostituta) kienu preżenti. 


TALBA

Il-President tal-Kumitat qal it-talba.


MINUTI

Il-Minuti tal-Laqgħa Nru 6, li saret fis-6 ta’ Marzu 2023, ġew ikkonfermati.


INTRODUZZJONI

Il-President tal-Kumitat l-Onor. Jo Etienne Abela fetaħ il-laqgħa tal-Kumitat billi informa lill-mistednin ta’ din il-laqgħa li l-proċedimenti huma kollha pubbliċi u ser jiġu mxandra fuq is-sit elettroniku tal-Parlament ta’ Malta u anke fuq l-istazzjon tat-television tal-Parlament.





DISKUSSJONI DWAR IS-SAĦĦA U L-KURA TAL-ANZJANI F’GĦAWDEX BIL-GĦAN LI JIĠU DISKUSSI PROPORSTI GĦALL-FUTUR TA’ DAWN IS-SETTURI F’GĦAWDEX.

Il-President stieden lill-membri preżenti sabiex jagħtu l-kummenti tagħhom kif ukoll jgħaddu s-suġġerimenti sabiex is-servizz tas-saħħa u l-kura tal-anzjani f’Għawdex jitjieb. Saru diversi suġġerimenti waqt id-diskussjoni li jinkludu:

· Faċilità għat-teħid ta’ MRI f’Għawdex;
· L-estensjoni tas-servizz tal-kemoterapija f’Għawdex, dejjem f’parametri li huma siguri b’mod partikolari għall-pazjent;
· Espansjoni u mmodernizzar tas-servizz tar-radjoloġija li jinkludi CT scanner ġdid u ultrasound modern;
· Il-bżonn li x-xogħol ġewwa Dar San Ġużepp f’Għajnsielem jitlesta kemm jista’ jkun malajr; f’dan il-kuntest  il-President irrimarka illi wara diskussjoni li kellu mal-Ministru għal Għawdex, ħareġ li din id-dar għandha tibda topera fl-ewwel kwart tal2024;
· Il-bżonn li l-kura f’Għawdex għall-persuni bid-dijabete titjieb;
· Il-bżonn li jkun hemm espansjoni tas-servizz fl-uroloġija, il-kura tal-anzjani u s-servizzi fiċ-ċentru tas-saħħa fil-Belt Victoria;
· Il-bżonn ta’ infrastruttura ġdida għal servizzi akuti f’Għawdex;
· Il-bżonn li jkun hemm espansjoni tal-kura speċjalizzata għall-anzjani, kif ukoll li jkun hemm reach-out services aħjar;
· Li jkun ikkonsidrat li jkun hemm Burns Unit li tinkludi servizzi akuti;
· Bżonn ta’ helipad fil-post kemm fl-Isptar Ġenerali t’Għawdex kif ukoll fl-Isptar Mater Dei;
· Kundizzjonijiet tax-xogħol aħjar għan-nurses, carers u helpers li jipprovdu għajnuna u servizzi fid-djar. Dan għandu jinkludi permess għall-parking tal-vetturi tagħhom waqt li jkunu qed jagħtu dan is-servizz. 


AFFARIJIET OĦRA 

Ma ġewx diskussi affarijiet oħra


Fil-5.30 p.m. il-President tal-Kumitat aġġorna għal data li kellha tiġi kkomunikata aktar ’il quddiem.

id-diskussjoni ġiet konkluża u l-Kumitat aġġorna għal data li kellha tiġi kkomunikata aktar ’il quddiem.

 


                                                                                                    IAN PAUL BAJADA
                                                                                                                SKRIVAN TAL-KUMITAT  

